
1. OBJEKTIVAT STRATEGJIKE TE MBIKEQYRJES BANKARE.

Objektivi strategjik i mbikéqgyrjes bankare éshté krijimi i njé sistemi bankar té sigurt dhe té
shéndoshé.

Né funksion té kétij objektivi, Banka e Shqipérisé éshté e angazhuar gé né periudhé
afatmesme té sigurojé:

Krijimin e njé kuadri ligjor dhe rregullator qé té pérafrohet me direktivat e Bashkimit
Europian dhe standardet ndérkombétare té Komitetit t& Baselit pér mbikéqyrjen
bankare.

Respektimin e kuadrit ligjor dhe rregullator.

Kufizimin e ndérmarrjes nga ana e bankave, té rrezigeve té tepérta, té cilat, nga ana e
tyre, rrezikojné depozituesit.

Shtimin e bashképunimit me autoritetet mbikéqgyrése té vendeve té tjera, kryesisht té
vendeve gé kané investuar né Shqipéri né fushén bankare.

Ndér detyrat specifike gé kérkohet té realizohen pér periudhén afatshkurtér renditen:

4 Pérmirésimi i mbikéqgyrjes né drejtim té lejimit té hyrjes sé bankave té reja né vend.
Banka e Shqipérisé synon té lejojé hyrjen né treg té bankave dhe té subjekteve té
tjera financiare, té cilat premtojné té krijojné institucione té shéndosha bankare dhe
nuk cénojné siguriné dhe géndrueshmériné e sistemit bankar. Pér kété synohet:

4 Rritja e kapitalit minimal pér bankat e reja né 7 milioné dollaré amerikang, sa ai i
kérkuar né direktivat e Bashkimit Europian.

4 Hartimi i kuadrit licencues e rregullativ pér subjekte té tjera financiare jobankare pér
té shtuar llojshmériné "e lojtaréve" né tregun financiar.

4 Zgjerimi i kuadrit rregullativ e licencues pér té trajtuar edhe ¢éshtje té zgjerimit e té
reduktimit té aktiviteteve bankare, té bashkimit, té shkrirjes, té ndarjes dhe té thithjes
sé bankave si dhe té ndryshimit té kontrollit e drejtimit t€ bankés, fenomene kéto té
panjohura mé paré pér sistemin bankar shqiptar.

N Pérmirésimi i kuadrit rregullator dhe i mbikéqgyrjes sé bankave té nivelit té dyté.
Theksi kryesor né kété proces do t'i vihet forcimit té zbatimit té rregullave té
miratuara; mbajtjes sé njé pozite mé konservatore né normat dhe kérkesat e
mbikéqyrjes né raport me standardet ndérkombétare si pasojé e rrezikut té larté gé
paraget mjedisi ekonomik shqiptar; forcimit t& zbatimit t¢ masave korrektuese mbi
bankat e nivelit té dyté; forcimit té kapacitetit té inspektimeve né vend dhe reduktimit
té kohés midis dy inspektimeve né njé banké tregtare nga 18 né 12 muaj.

N Forcimi i aftésive pér analizén e situatés financiare té bankave pér té zhvilluar
sistemin e sinjalizimit té hershém.

4 Pérmirésimi i mbikéqyrjes sé procesit té trajtimit t& bankave me probleme.

Gjaté viteve '90, struktura e sistemit bankar shqiptar ka ndryshuar né favor té rritjes
sé numrit té bankave, né pérgjithési, dhe té rritjes sé bankave private me kapital té
huaj. Nga tre banka tregtare me kapital shtetéror gé u trashéguan, né fund té vitit
1999 sistemi bankar shqiptar pérbéhet nga 13 banka té nivelit té& dyté. Né kété vit
filluan aktivitetin tre banka té reja private.

Shtrirja e kufizuar gjeografike ka gené njé tjetér tipar karakterizues pér sistemin
bankar gjaté viteve '90. Rrjeti bankar éshté i pé&rgendruar né qytetin e Tiranés.
Gjaté vitit 1997 rrjeti bankar pésoi njé reduktim té ndjeshém, si pasojé e revokimit
té licencés pér Bankén Tregtare Agrare dhe e uljes sé numrit t& degéve pér

Bankén Kombétare Tregtare (té dyja banka shtetérore). Gjaté viteve 1998-1999
rrjeti bankar po zgjerohet disi ngadalé nga celja e degéve dhe e agjencive, tashmé,
prej bankave private. Vetém né vitin 1999 jané hapur 4 degé banke dhe 3 agjenci.

Numri gjithsej i té punésuarve né sistemin bankar, né fund té vitit 1999, arriti né
2813 veté.

Megjithaté, sistemi bankar vazhdon té jeté i pérgendruar dhe peshén kryesore e ka
Banka e Kursimeve né mijaft aktivitete bankare. Eshté vérejtur njé tendencé e
pastér gqé kjo banké té humbasé kuotat e saj né treg, gjé gé& favorizon
konkurrencén, por ky proces po realizohet me ngadalési. Né kété ményré, tregu
bankar shqgiptar paraqgitet ende me mjaft probleme.

2. LICENCIMI DHE RREGULLAT E MBIKEQYRJES

Miratimi i ligjit "Pér bankat né Republikén e Shqipérisé” né korrik 1998, diktoi
rishikimin e krejt kuadrit rregullator t& mbikéqyrjes bankare pér té siguruar
respektimin e klauzolave té ligjit té ri. Né riformulimin e rregullave té mbikéqyrjes iu
kushtua kujdes edhe pérmbushjes sé 25 parimeve bazé té Komitetit t& Bazelit pér
Céshtje t&é Mbikéqgyrjes Bankare. Po késhtu, mé 1 janar 1999 u implementua
manuali standard i kontabilitetit pér té gjitha bankat. Kjo kérkonte gé& edhe
rregulloret e mbikéqyrjes bankare, sidomos ato gé pérmbanin llogaritje té treguesve
té ndryshém, té harmonizoheshin me planin e ri té llogarive.

Gjaté vitit 1999 u rishikuan ose formuluan si té reja rreth 13 rregullore.
Aktualisht, kuadri rregullator né fushén e mbikéqyrjes bankare konsiderohet
pothuajse i plotésuar dhe pérgjithésisht né pérputhje me standardet
ndérkombétare pérkatése.

2.1 Licencimi.

Né vitin 1999 Banka e Shqipérisé licencoi:
tre banka té reja private t& quajtura’:
- Banka FEFAD;
- Banka e Paré e Investimeve, Dega Tirané; dhe
- Banka Ndértregtare;
njé subjekt financiar jobankar?, "Unioni Financiar"; dhe
dhjeté zyra t& kémbimeve valutore®.

Né bazé té ligjit "Pér bankat né Republikén e Shqipérisé”, Banka e Shqipérisé
lejohet té shtrij¢ autoritetin e vet mbikégyrés edhe né subjekte jobankare qé
ushtrojné aktivitet financiar. Pér kété arsye, kuadri i rregullave té licencimit u
plotésua mé tej me miratimin e rregullores "Pé&r dhénien e licencés pér té ushtruar
veprimtari financiare nga subjekte jobanka né Republikén e Shqipérisé”. Kjo rrit
siguriné e sistemit financiar né vend, sidomos pas tronditjes gé pésoi ai né krizén e
vitit 1997.

! Licencimi béhet né bazé té rregullores pér licencimin e bankave.
Z Licencimi béhet né bazé té rregullores pér licencimin e subjekteve financiare jobankare.

% Licencimi béhet né bazé té rregullores pér veprimtariné valutore.

Box. 15: Rregulloret e miratuara dhe té rishikuara nga Késhilli Mbikéqyrés i Bankés sé Shqipérisé gjaté
vitit 1999.

Rregullorja "Mbi madhésiné dhe plotésimin e kapitalit fillestar minimal pér veprimtari té lejuara pér
bankat dhe degét e bankave té huaja". Kjo rregullore pércakton kushtet kur lejohet zgjerimi i aktivitetit
té njé banke.

Rregullorja "Mbi kérkesat gé duhet té plotésojné administratorét e bankave dhe degéve té bankave té
huaja". Né variantin e ri pércaktohen né ményré mé té ploté kushtet qé duhet té plotésohen nga
administratorét e bankave, qé ushtrojné veprimtari bankare né Republikén e Shqipérisé.

Udhézimi "Mbi kapitalin rregullator té& bankés", i cili pércakton ményrén e llogaritjes sé kétij treguesi me
géllim mbulimin e rrezikut té kredisé.

Rregullorja "Mbi pozicionin e hapur né valuté" dhe udhézimi metodik "Mbi rreziget nga kémbimet
valutore". Té dyja kéto dokumente synojné t'u japin bankave njé grup rregullash, qé i ndihmojné ato né
reduktimin e rrezikut nga veprimtaria valutore.

Rregullorja "Mbi mjaftueshmériné e kapitalit", e cila pércakton njé normé& mé konservatore pér
mjaftueshmériné e kapitalit, duke e rritur nga 8 né 12 pér qind.

Rregullorja "Mbi veprimtariné valutore" gartéson veprimet e lejueshme dhe jo té lejueshme né llogariné
kapitale dhe llogariné korente. Né kété rregullore vendosen kriteret mbi bazén e té cilave do té kryhen
operacionet e transferimeve té parave nga dhe pér né Republikén e Shqipérisé si dhe pércaktohen
shumat né valuté, gé lejohet té hyjné dhe té dalin né territorin e saj. Rregullorja i kategorizon pagesat
né tregtare dhe jotregtare dhe pérshkruan dokumentacionin gé nevojitet pér kryerjen e kétyre
pagesave.

Rregullorja "Mbi risget e tregut”, éshté njé rregullore e re e prezantuar pér heré té paré dhe pérshkruan
kriteret mbi bazén e té cilave do té pércaktohet niveli i mjaftueshém i kapitalit rregullator pér mbulimin e
risgeve té tregut.

Rregullorja "Mbi risqet e médha", e cila pérshkruan kriteret mbi bazén e té cilave do té kontrollohen
risget e médha gé ndérmerr njé banké si rezultat i pérgendrimit té& portofolit té saj tek njé klient ose njé
grup i lidhur klientésh.

Udhézimi "Mbi kontrollin e brendshém né banka" jep instruksione pér bankat tregtare, pér té organizuar
njé sistem mé efektiv té kontrollit té brendshém té tyre dhe pér ményrén se si gjetjet e kétyre
kontrolleve raportohen né Bankén e Shqipérisé.

Rregullorja "Mbi pjesémarrjen né kapitalin e shoqérive tregtare nga bankat dhe degét e bankave té
huaja". Né rast se bankat apo degét e bankave té huaja kérkojné té kené pjesémarrje né kapitalin e
shogérive tregtare, mé paré ato duhet té sigurojné autorizimin pérkatés nga Banka e Shqipérisé. Pér
kété arsye, kjo rregullore kategorizon kushtet kur mund té pérfitohet njé autorizim i tillé dhe kriteret gé
duhet té plotésohen nga secili subjekt kérkues.

Rregullorja "Mbi raportin e likuiditetit t& bankave", pércakton nivelet sasiore mbi bazén e té cilave
bankat do té kufizonin ndérmarrjen e rrezigeve té likuiditetit. Gjaté zbatimit té saj u vérejt se pércaktimi i
njé niveli sasior nuk ishte njé mjet efikas pér kontrollin dhe pér administrimin e rrezikut té likuiditetit
pasi vendoste njé normé unike pér banka me profile té ndryshme likuditeti. Prandaj, rregullorja u
rishikua, né janar té vitit 2000, duke pércaktuar parimet mbi bazén e té cilave secila banké& administron
rrezikun e likuiditetit.

3. MBIKEQYRJA E SITUATES FINANCIARE TE BANKAVE TE NIVELIT TE DYTE.

Njé nga pérgjegjésité e mbikéqgyrjes bankare éshté analizimi i situatés financiare té
sistemit bankar dhe t& bankave individuale pér periudha té rregullta kohore prej tre
muajsh.

Né fund té vitit 1999, sistemi bankar shqiptar pérmirésoi situatén financiare. Fitimi i
rezultuar ishte 1.3 miliardé leké&, ndérkohé qé né dy vitet paraardhése sistemi
bankar kishte pésuar humbje té konsiderueshme prej 7.9 miliardé leké dhe 3.2
miliardé leké pérkatésisht pér vitet 1997 dhe 1998.

Nisur nga struktura e sistemit bankar shqiptar vlerésohet se arsyeja kryesore né
arritien e fitimit éshté klima e favorshme e krijuar pér bankat me uljen e
vazhdueshme té normés sé interesit té depozitave né leké. Reduktimi i kEésaj norme
ka ulur koston e fondeve (pasiveve né leké®) té bankave. Nga ana tjetér, yield-i
bonove té thesarit dhe norma e interesit pér huaté jané reduktuar, ndonése né njé
kohé té mévonshme. Kjo ka krijuar mé pak presion mbi bankat dhe ka rritur
hapésirat pér té siguruar fitime. Késhtu, té ardhurat neto nga interesat pér sistemin
bankar kané rezultuar pozitive pér 5.1 miliardé leké né fund té vitit 1999, nga
negative pér 39.3 milioné leké gé ishin né fund té vitit 1998.

Sigurimi i fitimit pér vitin 1999 ka pérmirésuar dhe nivelin e mjaftueshmérisé sé
kapitalit pér sistemin bankar. Né térési, sistemi bankar shqiptar paragitet jo me
kapital té mjaftueshém si pasojé e mungesés sé kapitalit né grupin e bankave
shtetérore. Norma e mjaftueshmérisé sé kapitalit pér sistemin éshté né
masén 8.2 pér gind, nén normén e mbikéqyrjes. Fitimi prej 973 milioné lekésh i
bankave shtetérore éshté njé ndér burimet gé do té pérmirésojé bazén kapitale.
Konkretisht, pamjaftueshméria e kapitalit né kéto banka éshté reduktuar nga rreth -
40 pér gind né fund té vitit 1998 né -11 pér gind né fund té vitit 1999. Megjithaté,
norma e mjaftueshmérisé sé kapitalit pér grupin e bankave me kapital té
pérbashkét dhe té bankave private (pérkatésisht 44.9 dhe 43.5 pér qind) éshté
mjaft mé e larté se norma minimale e miratuar (12 pér gind). Ky éshté fakt i
réndésishém qé i krijon hapésira kétyre bankave pér té zgjeruar aktivitetin e tyre né
té ardhmen pa e cénuar pozicionin e kapitalit.

Pozicioni i kapitalit u forcua edhe si pasojé e vendimit t& marré, né 31 mars 1998
nga Késhilli Mbikéqyrés i Bankés sé Shqipérisé, pér rritjien e kapitalit minimal té
paguar pér bankat ekzistuese né 500 milioné leké brenda muajit shtator 1999.
Pothuaj té gjitha bankat e rritén kapitalin e tyre brenda afatit té& pércaktuar. Vetém
tri banka nuk respektuan dot afatin. Nisur nga kushtet dhe shkaget e

* pasivet né leke pérfagésojné 69.5 pér gind té totalit té bilancit té sistemit bankar. Pérgendrimi i tyre &shté i
ndryshém pér grupe té ndryshme bankash. Konkretisht, bankat shtetérore 81.9 pér gind té pasiveve gjithsej e
kané né leké, ndérsa bankat e pérbashkéta dhe ato private e kané kété tregues pérkatésisht 8.4 dhe 18.8 pér
gind.

mosrespektimit té afatit, Banka e Shqipérisé miratoi shtyrjen e tij pér njé banké deri
né shkurt 2000° dhe pér dy bankat e tjera deri né fund té vitit 2000.

Megjithése aktiviteti kredidhénés si sistem bankar, mund té themi qé éshté tepér i
papérfillshém né krahasim me totalin e bilancit, duke zéné vetém 4,2 pér gind té tij,
ka réndési té trajtohet cilésia e portofolit t& huave.

Problemet mé té ndjeshme né cilésiné e portofolit té huave u shfagén gjaté viteve
'90 duke detyruar Bankén e Shqipérisé té marré masa deri né ndérprerjen e
kredidhénies né dy bankat me kapital shtetéror dhe né njé banké private. Viti 1999,
si rezultat i shtrirjes né kété aktivitet t&¢ shumé bankave private, ¢oi disi edhe né
pérmirésimin e situatés né portofolin e kredisé. Késhtu, ndérsa si sistem bankar,
rreth 39,7 pér gind e kredive jané kredi standarde e kundérta ndodh me bankat me
kapital shtetéror, ku rreth 87.9 pér qind e kredive klasifikohen si kredi me probleme.
Megjithaté, njé klasifikim i tillé i portofolit, duke gené se éshté njé problem i
trashéguar né vite nuk ka ndikuar ndjeshém né réndimin e shpenzimeve financiare
pér krijimin e fondeve rezervé pér mbulimin e humbjeve nga kredité. Kéto
shpenzime pérfagésojné vetém 4 pér qind té totalit t&é shpenzimeve financiare pér
sistemin bankar.

Gjaté vitit 1999 struktura e sistemit bankar nuk pésoi ndryshime té ndjeshme.
Sistemi bankar shgiptar mbetet njé sistem i monopolizuar nga Banka Kursimeve si
edhe me njé segmentim té aktiviteteve. Bankat shtetérore jané té pérgendruara né
veprimtariné né leké, ndérsa bankat private né valuté. Né pérgjithési, sistemi
bankar nuk paragitet agresiv né procesin huadhénés.Totali i huave gjaté njé viti u
rrit vetém 14 pér qgind ndérkohé qé totali i llogarive rrjedhése dhe depozitave é&shté
rritur me 23 pér gind.

Tabela 10: Pesha e grupeve bankare sipas disa treguesve ndaj totalit té sistemit bankar
(né pérgindje).

Treguesi Grupi 1 Grupi 2 Grupi 3
1. Llogarité rrjedhése dhe depozitat 84.8 4.5 10.6
2. Kapitali aksioner 6.6 38.1 55.3
3. Kredia neto 20.0 41.8 38.1
4. Bono thesari 96.0 0.7 3.3
5. Vendosjet né banka 56.2 11.7 32.2

Burimi: Banka e Shqipérisé

® Edhe kjo banké e rriti kapitalin e paguar brenda muajit shkurt 2000.

Tabela 11: Tregues té rentabilitetit né pérgindje (viti 1999)

Treguesi Grupil Grupi2 Grupi3 Sistemi
bankar
1. Fitimi / PBB-sé 0.19 0.04 0.02 0.24
2. ROA® 0.5 1.6 0.3 1.00
3. ROE’ 6.1 2.0 27.90
4. Té ardhurat neto nga interesat / aktiveve mesatare 2.1 4.1 29 2.3
gjithsej
5. Shpenzime té veprimtarisé / aktiveve mesatare gjithsej 0.9 3.0 4.0 1.4
6. Shpenzime pér provigjone / aktiveve mesatare gjithsej 0.8 0.6 0.1 0.7

Burimi: Banka e Shqipérisé

® Kthyeshméria nga aktivet gjithsej.
" Kthyeshméria nga fondet e veta.

4. INSPEKTIMI NE VEND.

Inspektimet né vend realizohen prej Sektorit t& Inspektimeve né Vend né pérbérje
té Departamentit té Mbikéqyrjes. Gjaté vitit 1999 inspektimet u kryen prej 14
inspektoréve bankaré, té cilét jané pérgjegjés pér inspektimin e 13 bankave té
nivelit té dyté dhe 15 zyrave té kémbimeve valutore. Gjithsej u kryen:
22 inspektime té plota, prej té cilave:
7 né bankat e nivelit té& dyté; dhe
15 né zyrat e kémbimit valutor;
18 inspektime té pjesshme né bankat e nivelit té& dyté.

Mbikégyrja bankare dhe inspektimi i bankés, né bazé té ligjeve dhe té rregullave né
fuqgi, ushtrohet pa dallim né té gjitha bankat, pavarésisht nga origjina e kapitalit té&
tyre (té huaja apo vendase, shtetérore apo private) dhe pavarésisht nése jané
banka apo degé bankash té huaja.

Ekzaminimi i veprimtarisé bankare, gjaté vitit 1999, éshté pérgendruar edhe né
vlerésimin e objektivave strategjiké té pércaktuar nga veté bankat dhe degét e
bankave té huaja pér zhvillimin e tyre, né biznesplanet si dhe né plotésimin e
pérmirésimin e politikave dhe té procedurave té brendshme té veprimtarisé, té
miratuara nga késhillat drejtuese. Njohja, matja, kontrolli dhe monitorimi i risgeve
me té cilat ndeshen bankat e sidomos i risgeve té veprimtarive mé té réndésishme
té tyre ka gené njé ndér fushat kryesore té inspektimeve né vend. Kujdes i éshté
kushtuar forcimit té rolit té kontrollit t&¢ brendshém, familiarizimit té personelit té
bankave me aktet e brendshme té tyre dhe té autoritetit mbikéqyrés, plotésimit,
krahas rritjes sé aktivitetit t& bankave, me strukturat e nevojshme etj..

Periudha e inspektimit té ploté pér ¢do banké, si rregull i pérgjithshém, éshté
caktuar koha prej 18 muajsh. Megjithaté, inspektimet né vend kryhen duke u nisur
dhe nga shkalla e rrezikut dhe gjendja financiare e njé banke té caktuar me géllim
gé té merren né kohé masat e nevojshme korrektuese.

Box. 16: Veprimtarité e inspektuara.
Gjaté vitit 1999, inspektimet né vend jané pérgendruar kryesisht:

Né veprimtarité bankare gé paragesin rrezik té larté né aktivitetin e huadhénies.

Jané evidentuar disa probleme kryesore né lidhje me aktivitetin huadhénés. Disa banka jo gjithmoné kané
pasur politika dhe procedura té mjaftueshme pér fushat e huadhénies. Ka raste gé nuk jané mbajtur parasysh
rregulloret dhe udhézimet e Bankés sé Shqipérisé pér klasifikimin e kredive dhe krijimin e fondeve rezervé pér
mbulimin e humbjeve nga huaté. Jané vérejtur shkelje t& normave té mbikéqyrjes pér njé huamarrés ose pér
grup huamarrésish té lidhur etj.. Fondet rezervé té krijuara nga sistemi bankar pér mbulimin e humbjeve nga
huaté ishin rreth 12.8 miliardé leké. Nga inspektimet rezultoi qé ky fond duhej té shtohej edhe me 409 milioné
leké té tiera ose me 3.2 pér gind.

Né funksionimin e komitetit té administrimit té aktiveve dhe pasiveve (ALCO).

Eshté vérejtur gé né disa banka nuk ka funksionuar ose nuk ka patur procedura té funksionimit t& komitetit té&
administrimit té aktiveve dhe pasiveve (ALCO), si pjesé e réndésishme e administrimit té bankés.

Né veprimtariné né monedha té huaja.

Kryesisht jané vérejtur mangési né lidhje me pasjen e procedurave té mjaftueshme pér veprimtaring valutore té
bankés dhe ndjekjen e pozicionit t€ hapur valutor né pérputhje me rregullat e miratuara nga Banka e
Shaqipérisé.

Né zbatimin e rregullores pér veprimtariné valutore.

Rregullorja "Mbi veprimtariné valutore" rregullon ményrén e kryerjes sé pagesave korente me jashté si dhe
imponon disa kufizime né llogariné kapitale. Nga inspektimet né vend rezultoi se disa banka nuk kishin marré
masa té plota pér zbatimin e rregullores pér veprimtariné valutore.

Né funksionimin e kontrollit t&é brendshém.

Kontrolli i brendshém, né disa banka, shfaq akoma mangési gé kané té béjné me mosplotésimin me personel
té strukturave té miratuara, mungesén e personelit né numér té mjaftueshém pér mbulimin e té gjitha
operacioneve té bankés, me moskontrollin me rigorozitet té té gjitha veprimtarive si edhe né disa raste
mosrespektimin e linjés sé raportimit (késhill drejtues) gé cénon pavarésiné e kontrollit.

4.1 Raporti standard i ekzaminimit té bankés.

Njé zhvillim i réndésishém né procesin e inspektimit né vend té bankave
konsiderohet hartimi dhe pérdorimi i raportit standard té ekzaminimit. Raporti i
ekzaminimit éshté komunikimi i shkruar, gé pérdoret pér t'u prezantuar tek
drejtuesit e Bankés sé Shqipérisé dhe tek késhilli drejtues i bankés sé inspektuar.
Ai pérmban gjetijet mé té réndésishme, konkluzionet, dhe rekomandimet pér
veprime korrektuese, gé dalin nga njé inspektim né vend té renditura sipas parimit
gé informacioni rrjedh nga e pérgjithshmja tek e vecanta.

Pérgatitia e inspektimeve té plota mbi bazén e kétij raporti ka pérmirésuar
komunikimin me bankat. Drejtuesit e bankés, tashmé mund té gjykojné mé shpejt
dhe mé miré se si shkojné punét né banké, duke u pérgendruar né ¢éshtjet dhe
problemet kryesore, pa hyré né detaje gé kérkojné kohé&. Raporti i standardizuar ka
lehtésuar dukshém punén ekzaminuese si edhe ka rritur cilésiné e saj.

